
ҚОРАҚАЛПОҒИСТОН ЭШАКЛАРНИНГ SPIRURIDA CHITWOOD, 

1933 ТУРКУМИГА МАНСУБ НЕМАТОДАЛАР БИЛАН ЗАРАРЛАНИШ 

 

Каниязов А.Ж., Сарсенбаев И.Е., Амангелдиев У.А.
 

Самарқанд давлат ветеринария медицинаси, чорвачилик ва 

биотехнологиялар университети Нукус филиали, 

Дильманова А.И. 
Қорақалпоғистон қишлоқ хўжалиги ва агротехнологиялар институти,  

 

Аннотация: Тадқиқот ишлари учун материаллар 2016-2024 йиллар 

давомида Қорақалпоғистон Республикасининг қатор туманларидан йиғилди. 

Ушбу давр мобайнида академик К.И.Скрябиннинг тўлиқ ва тўлиқ бўлмаган 

гельминтологик ѐриб кўриш усули билан тадқиқот ишлари олиб борилди. 

Тадқиқот давомида текширилган барча ҳайвонлар гельминтлар билан 

зарарланган. Эшакларда спируридлар туркуми 6 оилага, 7 авлодга мансуб 9 

тури паразитлик қилиши қайд этилди. 

 

Кириш. Нематодалар Nemathelminthes типига мансуб энг йирик ва 

юқори ривожланаган синфни ташкил этади. Улар бошқа турлардан фарқли 

равишда яшаш жойининг турли туманлиги ва биологик тараққиѐтининг 

бошқа белгилари билан фарқ қилади. 

Бугунги кунда тоқ туѐқлиларнинг, жумладан эшаклар гельминтлари ва 

улар чақирадиган касалликларни ўрганиш алоҳида аҳамиятга эга 

ҳисобланади. Қорақалпоғистонда бу борада етарли даражада тадқиқот 

ишлари олиб борилмаган. Бажарилган тадқиқот ишлари фрагментар 

характерга эга [2, 7]. Ҳозирги вақтда тоқ туѐқлилар ичак гельминтозлари 

ветеринарияда долзарб масалалардан бири бўлиб қолмоқда, чунки 

қўзғатувчилар ѐш ҳайвонларнинг ўсиш ва ривожланишига таъсир қилади, 

хўжаликда фойдаланиш иш қобилиятига таъсир кўрсатади, баъзан ўлимга 

ҳам олиб бориши мумкин [5]. 

Spirurida Chitwood, 1933 туркуми нематодалари, шубҳасиз, 

паразитологлар тадқиқотларининг энг қизиқарли объектларидан бири 

ҳисобланади. Аммо, Қорақалпоғистонда эшаклар спируридлари фаунаси, 

экологияси ва тарқалиш бўйича илмий ишлар рўйхати [1, 4]. жуда кам. 

―Паразит-хўжайин‖ муносабатларининг шакилланишида ташқи муҳит 

омиллари ҳам муҳим роль ўйнайди. Бу мунасабатлар ўзликсиз ўзгаришга 

душ келиб, ташқи муҳит омиллари ва биоценотик алоқаларни шарт қилиб 

қўяди, бу ўз навбатида ―паразит-хўжайин‖ тизми биологик 

компонентларининг ўзаро алоқаларини аниқлаб беради. 

Иқлимнинг глобал ўзгариши, атроф муҳит ифлосланишининг ошиши, 

ландшафтларнинг антропоген ўзгариши, одамларнинг миграцион жараѐнлари 

ва шу билан боғлиқ равишда паразитларнинг ҳам бир худуддан бошқа 

худудларга олиб ўтилиши паразитар тизимларда вжудга келган ўзаро 

алоқаларнинг ўзгаришига олиб келади. Бу экологик ҳодисалар оқибатлари 

нуқтаи назаридан, спируридлари пухта таҳлил этишни талаб этади. 

Тадқиқот ишнинг мақсади: Қорақалпоғистон ҳудудида эшакларнинг 

Spirurida Chitwood, 1933 туркуми нематодалари билан зарарланиш даражаси 

ва динамикаси ўрганишдан иборат. 

Материал ва методика. Тадқиқот ишлари учун материаллар 2016-

2024 йиллар давомида Қорақалпоғистон Республикасининг қатор 

туманларидан йиғилди. Ушбу давр мобайнида академик К.И.Скрябиннинг [6] 

тўлиқ ва тўлиқ бўлмаган гельминтологик ѐриб кўриш усули билан эшаклар 

текширилди. Бундан ташқари эшакларнинг фекалий намуналари 

гельминтокопрологик усуллар (Фюллеборн, Калантарян, Щербович, Дарлинг 

ва кетма-кет ювиш усули) ѐрдамида тадқиқ этилди [3, 4]. 

Олиб борилган тадқиқот ишларимиз натижасида топилган спирурида 

туркумига мансуб гельминтларнинг таксономик таркибига, морфологик 

белгиларига, паразит локализацияси қараб аниқланди [5]. 

Тадқиқот натижалари ва уларнинг таҳлили. Олиб борилган 

тадқиқот натижасига кўра текширилган эшакларнинг барчасида гельминтлар 

топилди. Қайд этилган гельминт турлари ичида 9 тур спируридларга тегишли 

бўлиб, улар 1 та тип, 1 та синф, 1 та туркум, 6 та оила ва 7 та авлодга мансуб 

эканлиги аниқланди (1 жадвал). 

1 жадвал 

Қорақалпоғистонда эшаклар гельминтларининг таксономик 

структураси 
Туркум Оила Турлар сони 

S
p
ir

u
ri

d
a 

Spiruridae 1 

Gongylonematidae 1 

Habronematidae 3 

Filariidae 1 

Onchocercidae 2 

Setariidae 1 

1 6 9 

 

Тадқиқот натижаларига кўра эшакларда моноинвазия ҳолати 

аниқланмади, биз текширган ҳайвонларда спируридларнинг 2 ва 3 тури бир 

вақтнинг ўзида учрашлиги қайд этилди. Эшакларда топилган спируридлар 

қизилўнгач, ошқозон, пайлар, тери ости клечаткаси ва қорин бўшлиғида 

паразитлик қилиши аниқланди. Инвазия экстенсивлиги 6,4% дан 16,1% 

гачани ташкил этиб, инвазия интенсивлиги 3,5±1,2 дан 46,2±2,4 гача 

нусхаларни ташкил этди. 

Эшакларнинг спирурида туркумига мансуб гельминт турлари билан – 

Habronema muscae (6,4%), Habronema microstoma (9,6%), Drascheia 

megastoma (9,6%), Gongylonema pulchrum (12,9%), Onchocerca cervicalis 

(6,4%), Onchocerca reticulata (6,4%), Parafilaria multipapillosa (9,6%), Setaria 

equina (12,9%) ва Physocephalus sexalatus (16,1%) зарарланиш даражалари 

аниқланди. 

Қайд этилган турлар хўжайин организмининг қизилўнгачда (1), 

ошқозонда, (4), қорин бўшлиғида (1), тери ости клечаткасида (1), пайларда 

(2) паразитлик қилади. 

Олиб борилган тадқиқот ишилари натижасида эшакларда қайд этилган 

Physocephalus sexalatus тури зооантропоноз тур эканлиги аниқланди. Бу 

ҳолат адабиѐт маъълумотларига тўлиғича мос келади [2 ,4, 7].  

Хулоса. Олиб борилган тадқиқотлар асосида эшакларда қайд этилган 

спирурида туркумига мансуб гельминтлар ичида Physocephalus sexalatus тури 

билан зарарланишининг инвазия экстенсивлиги энг юқори даражада 16,1% 

эканлиги қайд этилди. 

Эшакларда аниқланган спирурида туркумига мансуб гельминтларнинг 

ривожланиш циклига кўра барчаси биогельминтлар эканлиги аниқланди. 

